
				இப்பக்கம் மெய்ப்பு பார்க்கப்படவில்லை
திருவருள் முறையீடு 99

மலர் கொண்டு விழிபடும் கருமால்' என அப்பரும், திருமால் பூரில் திருமால் வழிபட்டதைக் கூறியுள்ளனர். (83)

கொடிகொண்ட ஏற்றின் நடையும் சடையும் குளிர்முகமும் துடிகொண்ட கையும் பொடிகொண்ட மேனியும் தோல்உடையும் பிடிகொண்ட பாகமும் பேச்அருள் நோக்கமும் பெய்கழலும் குடிகொண்ட நல்மனம் என்மனம் போல்குறை கொள்வதின்றே. (பொ. ரை.) 'கொடியில் அமைத்துக்கொண்ட இரட பத்தின் நடையும், சடையும், குளிர்ந்த கருணை நிறைந்த முகமும், உடுக்கையின ஏந்திய கையும், திருநீறு பூசப்பெற்ற உடலும், புலித்தோல் உடையும், பெண் யானே போலும் நடையுடைய பார்வதியின் இடப்பாகமும், பெரிய திருவருள் பார்வையும், வீரத் தண்டை அணிந்த திருவடிகளும் என் நல்ல உள்ளத்தில் குடியாக அமைந்துள்ளன. ஆகவே என் மனம் இனி குறைபடுவதற்கு ஒன்றும் இல்லை." (எ . து.)

(அ - சொ.) ஏறு - இரடபம். துடி - உடுக்கை, பொடி - திருநீறு. பிடி - பெண்யானையைப் போன்ற நடை யுடைய பார்வதி. பெய் - அணிந்த கழல் - வீரத்தண்டை அணிந்த பாதம்.

(இ . கு.) பிடி, உவமை ஆகுபெயர். பெய்கழல், விக்னத் தொகை கழல், தானி ஆகுபெயர்.

(வி - ரை.) இறைவனுக்கு வாகனம் இரடபம். அவ் விரடபமே இறைவன் கொடியிலும் திகழ்வது. இதனை புறநாறுாறு,


	ஊர்தி வால்வெள் ளேறே ; சிறந்த சீர்கெழு கொடியும் அவ்வே றென்ப என்று கூறுகிறது. தாருகவனத்து இருடிகள் ஏவிய யானையைக் கொன்று அதன் தோல இறைவன் ஆடையாக உடுத்தி யுள்ளான் ஆதலின், தோல் உடையும் எனப்பட்டது. பெண்களின் நடையைப்

